ხელშეკრულება სარეკლამო მომსახურების შესახებ
ქ. ბათუმი                                                                                                                 –– თებერვალი  2018 წელი
          ერთის მხრივ ააიპ „საზოგადოებრივი განვითარების აკადემია“ მისი პრეზიდენტის შორენა დოლაბერიძის სახით (შემდგომში „დამკვეთი“) და მეორეს მხრივ შპს „ბათუმის ავტოტრანსპორტი“ მისი დირექტორის ბადრი ფარტენაძის სახით (შემდგომში „რეკლამის გამავრცელებელი“), შევთანხმდით შემდეგზე:

1. ხელშეკრულების საგანი

1.1. წინამდებარე ხელშეკრულებით „დამკვეთი“ უკვეთავს, ხოლო „რეკლამის გამავრცელებელი“ უზრუნველყოფს „დამკვეთის“ რეკლამის გავრცელებას იმ წესითა და პირობებში, რაც შეთანხმებულია წინამდებარე ხელშეკრულებით.

1.2.   რეკლამის გავრცელების მიზნით „რეკლამის გამავრცელებელი“ თანახმაა „დამკვეთს“ გამოუყოს მის კანონიერ მფლობელობაში არსებული სარეკლამო ფართი  და უზრუნველყოს მასზე „დამკვეთის“ რეკლამის (სარეკლამო მასალის) განთავსება ამ ხელშეკრულების მოქმედების მთელი დროის განმავლობაში.

2. სარეკლამო მომსახურების პირობები

2.1. ამ ხელშეკრულებით განსაზღვრული სარეკლამო მომსახურებისათვის (რეკლამის გავრცელებისათვის) „დამკვეთი“ „რეკლამის გამავრცელებელს“ აუნაზღაურებს მომსახურების ღირებულებას ამ ხელშეკრულებით გათვალისწინებული წესითა და მოცულობით.

2.2.      სარეკლამო მომსახურების ვადა

2.2.1. სარეკლამო მომსახურების ვადას წარმოადგენს დრო, რომლის განმავლობაშიც „დამკვეთის“ სარეკლამო მასალა განთავსებული იქნება „რეკლამის გამავრცელებლის“ სარეკლამო ფართზე.

2.2.2.   მხარეთა შეთანხმებით სარეკლამო მომსახურების ვადა შეადგენს 4 (ოთხი) თვეს და მისი ის მოქმედებს 2018 წლის 01 მარტიდან 2018 წლის 30 ივნისის  ჩათვლით.
2.2.3. სარეკლამო მომსახურეობა გულისხმობს 2 (ორი) ერთეული ავტოსატრანსპორტო საშუალებზე  სარეკლამო ფართის (უკანა საქარე მინა) და 2 (ორი) ავტობუსის გაჩერებაზე განთავსებული მგზავრთა მოსაცდელებზე არსებული სარეკლამო ფარზე ფართის გამოყოფას სარეკლამო მასალის განთავსებას (ხელშეკრულებით გათვალისწინებული „სარეკლამო ფართის“ ჩამონათვალი წარმოდგენილია დანართი №1 სახით, რომელიც წარმოადგენს ხელშეკრულების განუყოფელ ნაწილს).

2.3.    სარეკლამო მომსახურების ღირებულება და ანაზღაურების წესი

2.3.1. სარეკლამო მომსახურების საერთო ღირებულება (ქირა) მხარეთა შეთანხმებით შეადგენს 2240 (ორი ათას ორას ორმოცი) ლარს, დღგ-სა და საქართველოს კანონმდებლობით დადგენილი სხვა გადასახადების ჩათვლით (ერთი ავტობუსზე სარეკლამო ადგილის (უკანა საქარე მინა) ღირებულებაა 80 (ოთხმოცი) ლარი,  ავტობუსის გაჩერებაზე განთავსებული მგზავრთა მოსაცდელებზე არსებული სარეკლამო ფარი).
2.3.2. მხარეთა შეთანხმებით სარეკლამო მომსახურების ანაზღაურება იწარმოებს ეტაპობრივად, ყოველთვიურად, დღგ-ს ანგარიშ-ფაქტურის წარდგენიდან 15 (თხუთმეტი) დღის ვადაში, მაგარამ არაუგვიანეს  თვის 15 რიცხვისა. 
2.3.3. მხარეები თანხმდებიან, რომ ამ ხელშეკრულების 2.3. მუხლით გათვალისწინებული სარეკლამო მომსახურების ქირა წარმოადგენს სტაბილურად დადგენულ ფასს და მისი შეცვლა შეიძლება მოხდეს მხოლოდ მხარეთა წერილობითი ურთიერთშეთანხმების საფუძველზე.

2.4.      პირგასამტეხლოს ოდენობა და გადახდის წესი

2.4.1. „დამკვეთის“ მიერ სარეკლამო მომსახურების ღირებულების გადაუხდელობის ან გადახდის დაგვიანების შემთხვევაში, იგი „რეკლამის გამავრცელებლის“ სასარგებლოდ იხდის პირგასამტეხლოს დარჩენილი დავალიანების  0,02 %-ის ოდენობით ყოველ ვადაგადაცილებულ დღეზე.

2.4.2. „რეკლამის გამავრცელებლის“ მიერ სარეკლამო მომსახურების დადგენილ ვადაში განუხორციელებლობის ან განხორციელების ვადის გადაცილების შემთხვევაში, იგი „დამკვეთის“ სასარგებლოდ იხდის პირგასამტეხლოს 2.4.1. მუხლში მითითებული ოდენობით ყოველ ვადაგადაცილებულ დღეზე.  
2.4.3    მხარეები წინასწარ წერილობით ათანხმებენ ერთმანეთში სარეკლამო მასალის ფორმას, დიზაინს, შინაარსს, მასალას და სხვა მონაცენებს.
3. მხარეთა უფლებები და მოვალეობები

3.1.    „დამკვეთი“ იღებს ვალდებულებას, რომ 

•
გადასცემს „რეკლამის გამავრცელებელს“ სარეკლამო მასალა ისეთ მდგომარეობაში, რაც უზრუნველყოფს მის გამოყენებას ამ ხელშეკრულებით განსაზღვრული მიზნებისათვის;

•
საკუთარი ძალებით და სახსრებით განათავსებს სარეკლამო მასალა „რეკლამის გამავრცელებლის“ სარეკლამო ფართზე;
.  სარეკლამო მომსახურების ვადის გასვლისთანავე საკუთარი ძალებით და სახსრებით უნზრუნველყოს  სარეკლამო გამოსახულების ჩამოხსნა  სარეკლამო ფართიდან; 
•
აანაზრაურებს იმ ზიანს რომელიც შეიძლება მიადგეს სარეკლამო ფართს, მასზე სარეკლამო მასალის განთავსების ან/და მისგან სარეკლამო მასალის ჩამოხსნის შედეგად;

•
სრულად და დროულად აუნაზღაურებს „რეკლამის გამავრცელებელს“ სარეკლამო მომსახურების ღირებულება და არსებობის შემთხვევაში მასზე დარიცხული პირგასამტეხლო;

•
არ განახორციელებს ისეთ ქმედებას, რამაც შეიძლება ხელი შეუშალოს „რეკლამის გამავრცელებელს“ ამ ხელშეკრულებით განსაზღვრული მომსახურების განხორციელებაში;

•
შეასრულებს ამ ხელშეკრულებისა და მოქმედი კანონმდებლობის სხვა მოთხოვნებს.

•
სარეკლამო მასალა შესაბამისობაში იქნება საქართველოს კანონმდებლობასთან, კერძოდ - საქართველოს კანონის „რეკლამის შესახებ“ მოთხოვნებთან.

3.2.     „დამკვეთი“ უფლებამოსილია:

•
ხელშეკრულების მოქმედების მთელი ვადის განმავლობაში, ნებისმიერ დროს შეამოწმოს სარეკლამო გამოსახულების მდგომარეობა;
.     ხელშეკრულების მოქმედების პერიოდში ნებისმიერ დროს შეცვალოს სარეკლამო პლაკატი  თავისი შეხედულებისამებრ;
•
განახორციელოს ამ ხელშეკრულებითა და საქართველოს მოქმედი კანონმდებლობით მისთვის მინიჭებული სხვა უფლებამოსილებანი.

3.3.       „რეკლამის გამავრცელებელი“ ვალდებულია:

•
„დამკვეთის“ მოთხოვნისთანავე, მაგრამ არაუგვიანეს 3 დღისა, „დამკვეთს“ განათავსებინოს სარეკლამო მასალა ამ ხელშეკრულებით განსაზღვრულ სარეკლამო ფართზე;


3.4.      „რეკლამის გამავრცელებელი“ უფლებამოსილია:

•
მიიღოს „დამკვეთისაგან“ სარეკლამო ფართზე განთავსებული სარეკლამო მასალა;

•
მოითხოვოს „დამკვეთისაგან“  სარეკლამო მომსახურების სრული და დროული ანაზღაურება;

•
მოსთხოვოს „დამკვეთს“ იმ ზიანის ანაზღაურება რომელიც შეიძლება მიადგეს სარეკლამო ფართს მასზე სარეკლამო მასალის  განთავსების ან/და მისგან სარეკლამო მასალის ჩამოხსნიოს შედეგად;

•
წინამდებარე ხელშეკრულების ვადის გასვლის შემდეგ მოსთხოვოს „დამკვეთს“ სარეკლამო გამოსახულების მოხსნა სარეკლამო ფართიდან;

•
მოსთხოვოს „დამკვეთს“ წინამდებარე ხელშეკრულებისა და მოქმედი კანონმდებლობის სხვა პირობების განუხრელი დაცვა;

•
განახორციელოს ამ ხელშეკრულებითა და საქართველოს მოქმედი კანონმდებლობით მისთვის მინიჭებული სხვა უფლებამოსილებანი.

4. ხელშეკრულების მოქმედება და შეწყვეტა

4.1. წინამდებარე ხელშეკრულება ძალაში შედის მხარეთა მიერ მისი ხელმოწერის დღიდან და მოქმედებს ამ ხელშეკრულებით განსაზღვრული სარეკლამო მომსახურების ვადის ამოწურვამდე (მუხლი 2. 2.), ან/და ხელშეკრულებით ნაკისრი ვალდებულებების სრულად და ჯეროვნად შესრულებამდე.
4.2. წინამდებარე ხელშეკრულება შეიძლება ვადამდე შეწყდეს:

•
მხარეთა წერილობითი ურთიერთშეთანხმებით;

•
ერთ-ერთი მხარის ინიციატივით, თუ მეორე მხარე უხეშად დაარღვევს ამ ხელშეკრულებით ნაკისრ ვალდებულებებს;

•
საქართველოს კანონმდებლობით გათვალისწინებულ სხვა შემთხვევებში;

•
დამკვეთის მხრიდან ერთი თვის წინასწარი შეტყობინების საფუძველზე.

4.3. ხელშეკრულების ცალმხრივად შეწყვეტა დასაშვებია მხოლოდ მას შემდეგ, რაც ხელშეკრულების დამრღვევ მხარეს წარედგინება ოფიციალური წერილობითი პრეტენზია ხელშეკრულების პირობების დარღვევასთან დაკავშირებით.

4.4. წერილობით პრეტენზიაში დასაბუთებულად უნდა  მიეთითოს პრეტენზიის საფუძველი და მოთხოვნა ხელშეკრულების  დარღვევის აღმოფხვრის შესახებ, რისთვისაც დამრღვევ მხარეს უნდა განესაზღვროს გონივრული ვადა, მაგრამ არანაკლებ 5 სამუშაო დღისა.

4.5. თუ წერილობით პრეტენზიაში მითითებულ ვადაში ხელშეკრულების დამრღვევი მხარის მიერ დარღვევა გამოსწორებული არ იქნა, პრეტენზიის წარმდგენი მხარე უფლებამოსილია, ცალმხრივად მოშალოს ეს ხელშეკრულება და მოითხოვოს ზიანის ანაზღაურება.
4.6. თუ ხელშეკრულების ვადის გასვლის შემდეგ „რეკლამის დამკვეთის“ მიერ  არ მოხდება სარეკლამო მასალის ჩამოხსნა, მაშინ ხელშეკრულება ჩაითვლება გაგრძელებულად იმავე ვადითა და იმავე პირობებით.  

5. მხარეთა პასუხისმგებლობა

5.1. მხარე, რომელიც დაარღვევს წინამდებარე ხელშეკრულებით მის მიერ ნაკისრ ვალდებულებებსა და აღიარებულ პირობებს, ვალდებულია სრული მოცულობით აუნაზღაუროს ხელშეკრულების მეორე მხარეს მიყენებული ზიანი მიუღებელი სარგებლის ჩათვლით.

5.2. იმ შემთხვევაში, თუ ამ ხელშეკრულების პირობათა შესრულება შეუძლებელი გახდა ფორს მაჟორული ხასიათის მქონე გარემოებათა გამო, მაშინ ამ ხელშეკრულების მხარეები  განთავისუფლდებიან ხელშეკრულებით ან/და მოქმედი კანონმდებლობით განსაზღვრული  პასუხისმგებლობისაგან ფორს მაჟორული გარემოებების მოქმედების მთელი დროის მანძილზე.

5.3. დამკვეთი იღებს სრულ პასუხისმგებლობას რეკლამის გამავრცელებლისათვის განსათავსებლად გადაცემული სარეკლამო პლაკატების ფორმაზე და შინაარსზე, მათ შორის სარეკლამო პლაკატში მოცემული ინფორმაციის სისწორეზე და რეკლამის კეთილსინდისიერებაზე.

5.4. რეკლამის გამავრცელებელი არ იღებს პასუხისმგებლობას დასარეკლამებელი საქონლისა და/ან მომსახურების ხარისხზე, აგრეთვე ინფორმაციის სისწორეზე რომელიც სარეკლამო პლაკატებშია მოცემული. შემსრულებლის მიმართ სარეკლამო პლაკატებში მოცემული საქონლისა და მომსახურების შესახებ პრეტენზიებისა და/ან საჩივრების არსებობის შემთხვევაში დამკვეთი საკუთარ თავზე იღებს სრულ პასუხისმგებლობას მომჩივანი (მესამე) პირების მიმართ და ამით ათავისუფლებს შემსრულებელს პასუხისმგებლობისაგან.

6. დავის გადაწყვეტა

6.1. წინამდებარე ხელშეკრულების შესრულების დროს მხარეებს შორის წარმოშობილი დავა უნდა გადაწყდეს ურთიერთშეთანხმებით, შეთანხმების მიუღწევლობის შემთხვევაში დავა განიხილება კანონმდებლობით დადგენილი წესების შესაბამისად ბათუმის საქალაქო სასამართლოს მეშვეობით.
7. დასკვნითი დებულებები

7.1. ხელშეკრულების ეგზემპლარები

ეს ხელშეკრულება შესრულებულია  ორი თანაბარი იურიდიული ძალის მქონე ეგზემპლარად, რომელთაგანაც ერთი გადაეცემა „დამკვეთს“, ხოლო მეორე „რეკლამის გამავრცელებელს“.

7.2. ცვლილება ხელშეკრულებაში ნებისმიერი ცვლილება, შესწორება და დამატება იურიდიულ ძალას იძენს მხოლოდ მხარეთა მიერ მისი წერილობითი ფორმით შეთანხმებისა და ხელმოწერის შემთხვევაში.

7.3. მარეგულირებელი კანონი და დავის გადაწყვეტა წინამდებარე ხელშეკრულება განიმარტება და რეგულირდება საქართველოს კანონმდებლობის შესაბამისად. მხარეთა შორის არსებული დავა წყდება ურთიერთშეთანხმებით. შეუთანხმებლობის შემთხვევაში დავას წყვეტს საქართველოს სასამართლო.

7.4. კანონიერება

7.4.1. იმ შემთხვევაში, თუ წინამდებარე ხელშეკრულების რომელიმე მუხლი ან პუნქტი ჩაითვლება ბათილად, აღნიშნული არ იწვევს სრული ხელშეკრულების ბათილობას.  
7.4.2. ყველა იმ ურთიერთობებზე, რაც არ არის გათვალისწინებული წინამდებარე ხელშეკრულებით და შეიძლება ამ ხელშეკრულებასთან იყოს დაკავშირებული, მოქმედებს საქართველოს კანონმდებლობის შესაბამისი ნორმები.

7. მხარეთა რეკვიზიტები და იურიდიული მისამართები

